
ᒪᕈᓕᕿᒥ ᐅᔭᕋᒃᓯᐅᕐᓂᒧᑦ ᑕᐃᔭᐅᔪᕐᒥᒃ ᐄ ᐃᒪᐅᑉ ᐱᔪᓇᐅᑖᑦ ᐊᕿᒋᐊᕐᑕᐅᓚᐅᕐᓯᒪᔪᖅ ᒪᔨ 19, 2015ᒥ. ᐊᖏᑕᐅᓯᒪᔪᖅ ᑕᒪᐃᓂᒃ 
ᐊᕙᑎᐅᑉ ᓄᓇᖓᑕᓗ ᐅᐊᓯᔭᐅᓂᖓ ᒪᕈᓕᕿᒥ. ᑎᑎᕋᕐᓯᒪᓂᖓ “ᓯ”ᒥᑐᖅ ᐱᔪᓇᐅᑎᒥ ᐱᔭᕆᐊᖃᕐᑎᑦᓯᖕᒪᑦ ᐱᔪᓇᐅᑎᓕᔭᕐᑎ 
ᑐᓂᓯᔭᕆᐊᓕᒃ ᑲᑎᒪᔨᓄᑦ ᐊᖏᕐᑕᐅᓗᓂ, ᐊᑯᓂᐅᔪᕐᒧᖓᔪᖅ ᓄᓇᓂ, ᖃᐅᔨᓴᕐᓂᖅ ᐃᒪᐅᑉ ᐱᐅᓂᖓᓂᒃ ᐊᒻᒪᓗ ᑰᒃᑐᓄᑦ 
ᐅᐊᓯᓂᖅ. 

ᐱᔪᓇᐅᑎᒃ ᐅᓂᑳᕐᓯᒪᑎᐊᕐᑐᖅ ᐱᔭᐅᔭᕆᐊᖃᕐᑐᓂᒃ ᐃᒪᐅᑉ ᐱᐅᓂᖓᑕ ᐅᐊᓯᓂᕐᒧᑦ, ᑭᓯᐊᓂ ᐱᔪᓇᐅᑎᒃ ᑭᖑᒪᒃᖠᑐᖅ 
ᐅᐊᓯᔭᐅᓂᒃ ᑲᔪᓯᔭᕆᐊᖃᕐᑐᖅ ᖃᓄᐃᓕᒋᐊᖁᔭᐅᓯᒪᔪᑦ ᐊᐃᕆᓕ 2013ᒥ ᖃᖓᑕᕐᑎᑕᐅᓯᒪᔪᑯᑦ ᐊᔨᖑᐊᑦ ᐅᓂᑳᑦ 
(ᑐᔪᑕᐅᓚᐅᕐᓯᒪᔪᑦ ᑭᖑᓕᕐᐹᕐᒥ ᕿᒥᕈᔭᐅᑎᓪᓗᒋᑦ ᑐᒃᓯᕋᐅᑎᕗᑦ ᐊᒻᒪᓗ ᑐᔪᑎᕗᑦ ᐱᔭᐅᓚᐅᕐᓯᒪᔪᑦ ᐃᓄᓕᒫᓄᖓᔪᓄᑦ 
ᓈᓚᖕᓂᖃᕐᑎᓯᑎᓪᓗᑕ (ᑎᑎᕋᕐᑕᐅᓯᒪᔪᖅ ᒪᔨ 19, 2015ᒥ “ᓄᓇᕗᑦ ᐃᒪᓕᕆᔩᑦ ᑲᑎᒪᔨᖏᑕ ᐱᔪᑎᖏᑦ ᐃᓱᒪᓕᕐᓂᖏᓄᑦ 
ᐃᓚᐅᓗᓂ ᑎᑎᕋᕐᓯᒪᔪᑦ ᖃᓄᐃᓕᕙᓕᐊᓂᖏᓂᒃ”). ᖃᖓᑕᕐᑎᑕᐅᓯᒪᔪᑯᑦ ᑐᑭᓯᓇᓱᐊᕐᕕᑯᑦ ᐊᕿᓱᐃᓯᒪᔪᑦ ᓄᑕᐅᓕᕐᓯᒪᔪᓂᒃ 
ᐅᐊᓯᓂᕐᒥᒃ ᐱᔪᑎᖃᕐᑐᕐᒥᒃ ᑕᒪᑐᒧᖓ ᐱᔭᐅᔭᕆᐊᓕᖕᒧᑦ. ᐃᓚᒋᐊᕈᑎᖏᑦ ᐅᐊᓯᓂᕐᒧᑦ ᐱᔪᑎᓖᑦ ᐱᐅᓯᕚᓕᖁᓗᒍ ᐱᐅᓂᖓᑕ 
ᓇᓗᓇᐃᓯᔪᑖᑦ ᐊᖏᓂᖃᓂᒃᓗ ᖃᐅᓚᑕᐅᓂᖓᑕ ᐱᔭᕆᐊᓕᖏᓂᒃ. ᓄᑕᐅᓕᕐᓯᒪᔪᑦ ᑲᔪᓯᑎᑕᕆᐊᓕᖏᑦ ᐸᕐᓇᐅᑎᒥ ᐅᑯᓂᖓ 
ᐃᓚᓯᒪᓕᕐᑐᑦ: 

1. ᐊᑕᐅᓯᖅ ᓄᓇᖓᓂᑦ ᐱᔪᖅ ᑕᕝᕙᖓᑕᐃᓇᖅ ᖃᐅᔨᓴᕐᑕᐅᔪᒃᓴᕐᒥᒃ ᐱᕝᕕᐅᓚᐅᕐᑐᖅ ᐅᓄᖏᓛᖅ ᐊᑕᐅᓯᕐᒥᑦ ᒪᓂᕋᕐᒥᑦ 
ᖃᐅᔨᓴᕐᑕᐅᔪᑎᒃᓴᕐᒥᒃ ᑕᒪᐃᓂᖔᕐᓯᒪᓗᓂ ᐃᒪᕐᓗᑯᑦ ᖃᐅᔨᓴᕐᑕᐅᓂᑯᐃᑦ ᑕᐃᒪᐃᓚᑖᕋᓗᐊᒪᖔᑕ ᖃᐅᔨᓴᕐᕕᖕᒥ;  

2. ᐃᒪᕐᒥᒃ ᖃᐅᔨᓴᕐᓂᖅ ᑲᔪᓯᓛᕐᑐᖅ ᓄᓇᖓᓂᑦ ᐊᒻᒪᓗ ᖃᐅᔨᓴᕐᑕᐅᓗᓂ ᑭᓯᐊᓂ ᐱᔮᖏᑐᒍᑦ ᖁᐊᖑᓂᖏᓄᑦ. ᑕᑯᐊ 
ᒪᑐᓯᒪᓗᑎᒃ ᐳᓪᓚᐅᔭᐃᑦ, ᖃᐅᔨᓴᕈᑎᐅᑉ ᐃᒪᖓᓂ ᐃᒪᖃᕐᓗᑎᒃ ᒪᑐᐃᑕᐅᖃᑕᕐᑐᑦ ᖃᐅᔨᓴᕐᑕᐅᕕᓴᕐᒦᓕᕐᐸᑦ ᐊᒻᒪᓗ 
ᒪᑐᔭᐅᑲᓂᕐᓗᓂ ᒪᑐᐃᕇᑯᑎᖃᕐᑐᕐᒧᑦ. ᑕᒪᓇ ᖃᐅᔨᓴᕈᑎᒃ ᖃᐅᔨᓴᕐᕈᑕᐅᒪᑦ ᓱᕈᓇᕐᑐᑕᖃᖏᑲᓗᐊᒪᖓᑦ ᐱᕝᕕᐅᔪᕐᒥᑦ. 

3. ᐱᖁᑎᓂᑦ ᖃᐅᔨᓴᕐᑕᐅᔪᒃᓴᖅ ᑐᐊᐸᖓᓂᑦ. ᑕᒪᓇ ᖃᐅᔨᓴᕐᓂᖅ ᒥᓪᓗᐊᕈᑎᒥᖔᕐᑐᖅ ᓱᓪᓗᖓᓂᓪᓗ ᓇᓗᓇᐃᕐᑕᐅᖁᓗᖑ 
ᓱᕈᕐᓇᑐᕐᑕᖃᒪᖔᑦ ᐱᖁᑎᓂᑦ. ᖃᐅᔨᓴᕐᓂᐅᔪᑦ ᑐᓂᔭᐅᔪᑦ ᖃᐅᔨᓴᕈᑎᒥᒃ ᐃᒪᕐᒥᑦ ᐊᑐᕐᑕᐅᖃᑕᕐᑐᖅ ᒥᓪᓗᐊᕈᑎᒃ 
ᓴᓗᒪᕐᓴᕐᑕᐅᓗᓂ ᐊᒻᒪᓗ ᓱᓪᓗᖏᑦ ᓴᓗᒪᕐᑕᐅᒃᐸᑕ, ᐳᓪᓚᐅᔭᐃᑦ ᐃᒥᕐᑕᐅᖃᑕᕐᑐᑦ ᖃᐅᔨᓴᕐᑕᐅᔪᑎᒃᓴᖏᓂᒃ 
ᖃᓂᒋᔭᖏᓂᑦ ᐊᒻᒪᓗ ᐅᖓᓯᒋᓂᖅᓴᖏᓂᑦ. 

4. ᐊᓯᖓᓂᑦ ᖃᐅᔨᓴᕐᓂᖅ ᖃᐅᔨᓴᕐᑕᐅᔪᒃᓴᕐᒥ ᐱᓗᑕ. ᑕᓇ ᖃᐅᔨᓴᕐᑕᐅᓂᖅ ᐊᔨᐸᓗᓗᐊᖓ ᓄᓇᖓᓂᑦ ᖃᐅᔨᓴᕐᓂᒥᑦ 
ᑭᓯᐊᓂ ᐳᓪᒪᐅᔭᐃᑦ ᓴᓗᒪᕐᓴᐅᑎᖃᖏᑐᑦ ᐱᔭᐅᔪᑦ ᓄᓇᖓᓂᑦ ᐊᒻᒪᓗ ᑕᐃᒪᓇᓴᐃᓇᖅ ᖃᐅᔨᓴᕐᑕᐅᖃᑕᕐᒪᑕ 
ᐱᓕᕆᐊᖑᓗᑎᒃ, ᑭᓯᐊᓂ ᐃᒪᓕᒃ ᒪᑐᐃᑕᐅᓯᒪᓇᓂ. ᑕᒪᓇ ᖃᐅᔨᓴᕐᓂᐅᔪᖅ ᖃᐅᔨᓴᕐᖢᑎᒃ ᓱᕈᕐᓇᕐᑐᕐᒥᒃ 
ᐱᑖᕐᓂᖏᑲᓗᐊᒪᖔᑦ ᐊᐅᓚᐅᔭᐅᓇᓱᒃᓯᒪᓂᖓᓂ ᖃᐅᔨᓴᕐᑕᐅᔪᒃᓴᖅ, ᓯᕗᓂᐊᓂ ᑭᖑᓂᐊᓂᓗᓃᑦ ᖃᐅᔨᓴᕐᑕᐅᓂᐅᑉ. 

5. ᑭᖑᓕᕐᐹᖅ, ᖃᐅᔨᓴᕐᑎᐅᔪᑦ ᐱᑎᓯᓚᐅᕐᑐᑦ ᖃᐅᔨᓴᕐᑕᐅᔪᑎᒃᓴᐅᑉ ᐃᒪᒃᓴᔭᖓᓂᒃ ᐃᒪᓕᖕᓂᒃ ᒪᕉᖕᓂᒃ ᐳᓚᐅᔮᖕᓂᒃ ᐊᒻᒪᓗ 
ᖃᐅᔨᓴᕐᑕᐅᓗᑎᒃ ᐊᑕᐅᓯᐅᖏᑐᕐᒥᑦ ᐃᒪᖃᕐᐸᒌᕐᑐᖅ ‘ᓴᓗᒪᒐᓗᐊᒪᖔᑦ’. 

ᓄᑕᐅᓕᕐᓯᒪᔪᖅ ᐅᐊᓯᓂᒧᕐᑦ ᐸᕐᓇᐅᑦ ᑐᔪᑕᐅᓯᒪᔪᖅ ᐊᖏᕐᑕᐅᖁᓗᒍ ᓯᕗᓂᐊᓂ ᖃᐅᔨᓴᕆᐊᓕᕗᑦ ᑲᔪᓯᑎᓚᐅᕐᖏᖢᒋᑦ 
ᖃᐅᔨᓴᕐᑕᐅᔭᕆᐊᖃᕐᑎᓯᓚᐅᕐᑐᑦ ᐃᒪᐅᑉ ᐱᐅᓂᖓᓂᒃ ᑕᒪᐃᓂᑦ ᒋᐊᕈ ᑕᓯᖓᓂᑦ ᐊᒻᒪᓗ ᑰᖓᓂᑦ. 

ᖃᐅᔨᓴᕐᑕᐅᔪᒃᓴᓂᑦ ᐃᑎᓕᕇᖕᓂᑦ ᒋᐊᕈ ᑕᓯᖓᓂᑦ ᑲᔪᓯᔭᕆᐊᖃᕐᐳᑦ ᕿᑎᖓᓂᑦ ᑕᓯᐅᑉ ᐃᑎᓂᕐᐹᖓᓂᑦ (ᐅᐊᓯᓂᖅ ᖃᐅᔨᓴᕐᕕᒃ 
262-3). ᐸᕐᓇᒃᓯᒪᔪᖑᑦ ᖃᐅᔨᓴᑕᐅᔪᒃᓴᓂᒃ ᐱᓛᕈᒪᓗᑕ ᐅᐱᖔᑯᑦ ᓱᓂ ᑕᓯᖓ ᓯᑯᖃᕐᑎᓪᓗᖑ. ᖃᐅᔨᓴᕐᑕᐅᔪᒃᓴᐃᑦ ᐱᔭᐅᔭᕆᐊᓖᑦ 
ᐅᒪ ᐊᑖᓂᑐᑦ ᑎᑎᕋᕐᓯᒪᔪᑦ ᐃᑎᓂᖏᑦ (ᒦᑕᒥᒃ ᐅᒃᑑᑎᒥᒃ ᖄᖓᓂᑦ ᐅᒃᑐᕐᓗᒋᑦ) 

 ᐃᒪᖅ ᓯᑯᒥᑦ ᐱᒋᐊᕐᓗᓂ (2ᒥᑦ 3ᒦᑕᒧᑦ), 5 ᒦᑕ, 9 ᒦᑕ, 10 ᒦᑕ, 11 ᒦᑕ, 12 ᒦᑕ, 13 ᒦᑕ, 15 ᒦᑕ, 20 ᒦᑕ, 30 
ᒦᑕ, ᐊᒻᒪᓗ 38 ᒦᑕ (ᖃᓂᒋᔮᓂ ᐃᖃᖓᑕ). 

ᐃᒪᕐᒥᒃ ᐱᓂᐊᕐᑐᑦ ᖃᐅᔨᓴᕐᑕᐅᔪᒃᓴᓂᒃ ᑕᒪᐃᓂᒃ ᐃᒪᕈᔫᖏᑐᕐᒥᒃ ᐃᒪᕈᔪᖕᒥᒃᓗ ᓴᕕᕋᔭᒃᓴᕐᓂᑦ ᐊᒻᒪᓗ ᐃᒪᕐᒥᒃ, ᐃᒪᕈᕐᓯᒪᔪᕐᒥ 
ᐊᓂᕐᓂᖃᓇᕐᑐᕐᒥᒃ ᐊᒻᒪᓗ ᐃᒪᕈᔪᖏᑐᓂᒃ ᑐᐊᐸᖕᓂᒃ. ᐃᒪᕐᒧᑦ ᖃᐅᔨᓴᐅᑉ (ᐅᕙᓗᓃᑦ ᐊᔨᐸᓗᐊ ᖃᐅᔨᓴᕈᑦ) ᐊᑐᕐᑕᐅᓛᕐᒥᔪᖅ 
ᐅᒃᑐᕐᑕᐅᖁᓗᖑ ᐆᓇᕐᓂᖓ ᐃᒪᐅᑉ, ᐊᓂᕐᓂᖃᓇᑐᖃᕐᓂᖓ, ᐆᓇᕐᓂᖓ ᐊᒻᒪᓗ ᑕᕆᐅᖑᓂᖓ.  

ᖃᐅᔨᓴᕐᓂᖅ ᒋᐊᕈ ᑰᖓᓂ ᐸᕐᓇᒍᑎᒋᓯᒪᔭᕗᑦ ᑲᔪᓯᓂᐊᕐᑐᖅ ᓄᖑᐊᓂ ᔪᒪᐃ ᐊᐳᑦ ᑰᖕᓂᑦ ᐊᐅᓯᒪᓕᕐᑎᓪᓗᖑ. ᖃᐅᔨᓴᕐᑕᐅᔪᒃᓴᐃᑦ 
ᐱᔭᐅᓛᕐᑐᑦ ᑕᕙᖓᓴᐃᓇᖅ ᖃᐅᔨᓴᕐᕕᐅᔪᒃᓴᓂᒃ ᐱᕝᕕᐅᓂᑯᓂᑦ ᑕᐃᑯᐊ ᖃᐅᔨᓴᕈᑕᐅᔪᑦ ᖃᐅᔨᓴᕐᑕᐅᓂᐊᕐᒪᑕ 
ᖃᓄᐃᓂᕐᓴᐅᓕᒪᖔᑕ. ᖃᐅᔨᓴᕐᑕᐅᔪᒃᓴᐃᑦ ᐱᔭᐅᓛᕐᑐᑦ ᐊᑕᐅᑎᑯᑦ ᓄᓇᖓᑕ ᖃᐅᔨᓴᕐᑕᐅᓂᖓ ᑲᔪᓯᓕᕐᐸᑦ. ᓯᕗᓂᐊᓂ 

ᖃᐅᔨᓴᕐᑕᐅᔪᒃᓴᓂᒃ ᐱᓚᐅᖏᓂᖏᓂ, ᓄᓇᖓᑕ ᐊᖏᓂᖓ ᐅᒃᑐᕐᑕᐅᓛᕐᑐᖅ ᐊᑐᕐᓗᑎᒃ ᑎᒍᒥᐊᒐᕐᓂᒃ ᖃᐅᔨᓴᕈᑎᓂᒃ 
(ᓄᖑᓴᐃᔪᑎᖃᒪᖔᑦ, ᐆᓇᕐᓂᖓ, ᑰᒃᑎᒋᓂᖓ). ᐃᒪᕐᒧᑦ ᖃᐅᔨᓴᕐᑕᐅᔪᒃᓴᑦ ᐱᔭᐅᓛᕐᑐᑦ ᐃᐸᕋᒃᓴᕐᓗᑎᒃ ᑰᖕᒧᑦ ᐊᒻᒪᓗ 
ᐳᓚᐅᔭᓅᕐᑕᐅᓗᑎᒃ ᐊᒐᒧᑦ. ᖃᐅᔨᓴᕐᑕᐅᔪᖅ ᑰᒥᑦ ᖃᐅᔨᓴᕐᑕᐅᓛᕐᒥᔪᖅ ᓄᖑᓴᐅᑎᑕᖃᕐᓂᖓ, ᓯᐅᕋᒐᓛᖑᓂᖓ, ᑰᒃᑎᒋᓂᖓ, 
ᑕᕆᐅᖑᓂᖓ. ᖃᓂᒪᓇᕐᑐᕐᑕᖃᒪᖔᑦ, ᐊᒻᒪᓗ ᐊᑕᖏᕐᑐᕐᒥᒃ ᐊᒻᒪᓗ ᐃᒪᕈᔪᖑᕐᓯᒪᔪᑦ ᓴᕕᕋᔭᒃᓴᐃᑦ. ᐊᑕᖏᕐᖢᓂ ᖃᐅᔨᓴᕐᑕᐅᓂᖓ 
30ᓂᒃ ᐊᔨᒌᖏᑐᓂᒃ ᓴᕕᕋᔭᐃᒃᓴᐃᑦ ᐅᒃᑐᕐᑕᐅᓛᕐᑐᑦ ᐃᓚᐅᓗᑎᒃ ᑕᐃᑯᐊ ᒪᓕᒐᐃᑦ ᑎᑎᕋᕐᓯᒪᔭᖏᑦ ᐅᕙᖔᕐᑐᑦ ᓴᕕᕋᔭᒃᓴᕐᒥᒃ 
ᐅᔭᕋᕐᓯᐅᕐᑐᑦ ᑰᒃᑐᓂᑦ ᒪᓕᒐᖏᑦ. ᒋᐊᕈ ᑰᖓ ᐱᐅᓂᖓᑕ ᖃᓄᐃᖏᒪᖔ ᐱᐅᓂᖓᑕᓗ ᐊᐅᓚᑕᐅᓂᖓ ᒪᓕᒃᑕᐅᔭᕆᐊᓕᒃ 
ᐅᑯᓂᖓ ᖃᐅᔨᓴᕆᐊᖃᕐᑎᓯᒥᔪᑦ: 

 ᑕᑯᓂᖓᓴᐃᓇᖅ ᖃᐅᔨᓴᕐᓂᐊᕐᑐᑦ ᐊᐃᐸᖓᓂ ᐊᑕᖏᕐᑐᓂᒃ ᖃᐅᔨᓴᕐᓂᖅ ᐃᒪᐅᑉ ᐱᐅᓂᖓᓂ ᐊᕙᑖᓂᓗ ᓄᐊᑕᐅᓗᑎᒃ 
15ᒥᓇᒥᒃ ᐊᑐᓂ ᐅᖓᓯᒌᑎᒋᓗᑎᒃ ᓯᕗᓕᕐᓂᑦ (ᓲᕐᓗ ᓄᓇᖓᓂ ᐊᔨᖏᓂᒃ). ᑕᒪᓇ ᓇᓗᓇᐃᕐᓯᓂᐊᕐᑐᖅ ᖃᐅᔨᔭᐅᔪᑦ 
ᓯᕗᓕᕐᒥᑦ ᐊᒻᒪᓗ ᐅᓃᑦ ᐊᑕᐅᓯ ᐱᔭᐅᒃᐸᑦ ᑕᕙᓂ ᐳᓪᓚᐅᔭᕐᒥᒃ ᓱᕋᒃᑐᖃᕐᓂᐸᑦ ᐊᐅᓚᐅᔭᐅᓇᓱᖕᓂᖓᓂ ᐅᕙᓗᓃᑦ 
ᖃᐅᔨᓴᕐᑕᐅᓂᖓᓂ. 

 ᐃᒪᕐᒥᒃ ᑲᔪᓯᓂᐊᕐᑐᖅ ᒪᕈᓕᕿᒥ ᐊᒻᒪᓗ ᖃᐅᔨᓴᕐᑕᐅᓗᑎᒃ ᑕᒪᐃᓄᑦ ᐃᒪᖑᕐᓯᒪᔪᓂᑦ ᑭᓯᐊᓂ. 

 ᖃᐅᔨᓴᕈᑎᒃᓴᕐᒥ ᐱᕝᕕᐅᖃᑕᕐᓂᐊᕐᑐᕐᒥᒃ ᑕᐅᕗᖓᐅᔭᐅᔪᖃᓛᕐᒥᔪᖅ. 

ᖃᐅᔨᔭᐅᔪᑦ ᑕᑯᓇᖓ ᖃᐅᔨᓴᕐᑕᐅᔪᓂᑦ ᐅᓂᑲᓕᐊᖑᓛᕐᑐᑦ ᑐᔪᑕᐅᓗᑎᒃ ᓄᓇᕗᕐᒥ ᐃᒪᓕᕆᔨᑯᑦ ᑲᑎᒪᔨᖏᓄᑦ ᑭᖑᓂᐊᓂᐅᖏᑐᖅ 
ᒪᔨ 31, 2020ᒥ. 

 


